
Annotatsiya: O quvchilarning fikr doirasi, ongi dunyoqgarashini o stirish, ularni
mustaqil fikrlaydigan, o'z fikr-mulohazalarini toliq bayon eta oladigan erkin
ishritirokchiga aylantirish kun tartibidagi eng muhim masalalardan biridir. Buning
uchun esa ularning eng yaqin do'sti kitobdir. Ushbu maqolada boshlang‘ich sinf
o‘quvchilarida kitobxonlik madaniyatini shakllantirish va bunda uchraydigan ayrim
muammolar hagida, shuningdek ushbu muammolarni yechishning ayrim usullari
hagida mulohaza yuritilgan.

Kalit so‘zlar: kitob, o‘quvchi, asar, dunyogarash, muammo, qaror, kutubxona,
o‘qish, tanlov.

Kitobxon xalg - rivojlanayotgan xalqdir. Zamonaviy sharoitda jamiyat
taraqqgiyotida bolalar kitobxonligi muammosi ommaviy tus olgan. Bolalar kitobxonligini
magqgsadli tashkil etish maktabning asosan boshlang‘ich maktabning ustuvor
vazifalaridan biri bo‘lishi kerak.

Mamlakatimizda yosh avlodning ma’naviy-intellektual salohiyati, ongi va
tafakkuri, dunyogarashini yuksaltirish, o'z vatani va xalgiga bo‘lgan muhabbati va
sadogat tuyg‘usini shakllantirishga doir islohotlar gatorida boshlang‘ich sinf
o‘quvchilarining ma’naviy-intellektual darajasi rivojlanishida kitobxonlikning o‘rni va
ahamiyati nihoyatda dolzarblik kasb etmoqda.

Muhtaram Prezidentimiz Sh.M.Mirziyoev ta’kidlaganlaridek “Yoshlarimizning
mustaqil fikrlaydigan, yuksak intellektual va ma’naviy salohiyatga ega bo‘lib, dunyo
migyosida o0z tengdoshlariga hech gaysi sohada bo‘sh kelmaydigan insonlar bo‘lib
kamol topishi, baxtli bo'lishi uchun davlatimiz va jamiyatimizning bor kuch va
imkoniyatlarini safarbar etamiz”. Ta’kidlab o'tilganidek, yosh kitobxonlarning ma’naviy-
ma'’rifiy, badiiy-estetik talablariga javob beradigan kitoblarni yuksak sifat bilan chop
etish, joylarga, ta’lim muassasalariga vaqtida va maqgbul narxlarda yetkazish, milliy va
jahon adabiyotining eng sara namunalarini tarjima gilish, farzandlarimizda bolalikdan
boshlab kitob, jumladan, elektron kitob o©o'gish ko‘nikmasini shakllantirish,
jamiyatimizda mutolaa madaniyatini yuksaltirish bilan bog‘liq muhim masalalarni hal
etish kabi vazifalarni amalga oshirish zarur.

O‘zbekiston Respublikasi Prezidentining 2019 yil 29 apreldagi PF-5712-sonli
“O'zbekiston Respublikasi Xalg ta'limi tizimini 2030 vyilgacha rivojlantirish
konsensiyasi’da umumta’lim maktab kutubxonalarini  o‘quvchilar  mustaqil
tayyorlanadigan zamonaviy (smart) markazlarga aylantirish maqgsadida ularning
foydali maydonlarini kengaytirish va moddiy-texnik jihozlash, yagona axborot tizimiga
birlashtirish, shuningdek O‘zbekiston Milliy kutubxonasi elektron resurslariga ulanish
orqgali ularning rolini oshirish, elektron kitoblarni mobil uskunalarga yuklab va ko‘chirib
olish magsadida bolalar kutubxonalarida QR-kod yordamida elektron kitoblar hagidagi
axborotlarni joylashtirish tizimini yaratish nazarda tutilgan. Shuningdek, O‘zbekiston
Respublikasi Vazirlar Mahkamasining “2020-2025 yillarda kitobxonlik madaniyatini
rivojlantirish va qollab-quvvatlash milliy dasturi to‘g‘risida’gi 781-sonli Qaror
tasdiglandi. Dasturni amalga oshirish yo‘nalishlaridan biri yoshlarning kitobxonlik
madaniyatini jadal rivojlantirish, ularning intellektual salohiyati o'sishi hisobiga inson
kapitali sifatini yaxshilash ustivor vazifa sifatida belgilangan.

Ushbu ustivor vazifalarni amalga oshirishda boshlang‘ich sinf o‘quvchilarining
intellektual-ma’naviy darajasini rivojlanishida kitobxonlik madaniyatining pedagogik
imkoniyatlarini shakllantirish va takomillashtirish hamda amaliyotga tatbiq etish
zaruriyatini ham nazariy, ham amaliy jihatdan ilmiy asoslashda quyidagi muammolar
0z yechimini topishi lozim:

[1 boshlang‘ich sinf o‘quvchilarining intellektual-ma’naviy darajasi rivojlanishida
kitobxonlik madaniyatining tashkiliy-metodik va didaktik ta’minotini takomillashtirish;

0 boshlang‘ich sinf o‘quvchilarida elektron kitob o‘gish ko‘nikmasini shakllantirish
va ularda mutolaa madaniyatini rivojlantirish uchun elektron dasturiy mahsulot
yaratish;

[1 boshlang‘ich sinf o‘quvchilarining intellektual-ma’naviy darajasi rivojlanishida
kitobxonlik madaniyatini (kommunikativ, axborotlar bilan ishlash, o0zini-o‘zi
rivojlantirish hamda milliy va umummadaniy kompetensiya) shakllantirish asosida
takomillashtirish zarur.

Bunda:

0 umumiy ofrta ta’lim sohasidagi axborot-resurs markazlari fondlarini
shakllantirishda o‘quv adabiyotlari bilan bir gatorda badiiy, ma’rifiy, ilmiy-ommabop
adabiyotlarni ko‘paytirish;

0 umumiy o'rta ta’lim muassasalarida, aynigsa, maktabgacha va boshlang‘ich
ta’limda o‘qish madaniyati va mutolaa ko‘nikmalarini shakllantirish;

0 umumiy o‘rta ta’lim muassasalarida sinfdan tashqgari o‘qish uchun tavsiya
etilgan o‘zbek va chet el adiblarining mumtoz va zamonaviy asarlarini tanlash va o‘quv
jarayoniga mutolaa etilgan asarlar asosida insho yozish tizimini joriy etish, adabiyot
to‘garaklari faoliyatini moddiy qo‘llab-quvvatlash tizimini shakllantirish;

[0 umumiy orta ta’lim muassasalarida yozuvchi-shoirlar ishtirokida kitob bayrami
va yarmarkalarini tashkil etish, kitobxonlar, bosma va elektron kitob ishlab

chigaruvchilar, kitob sotuvchilar hamda kutubxonachi va targ‘ibotchilar orasida
tanlovlar (“Yilning eng yaxshi kitobi”, “Eng yaxshi kitobxon oila”, “Yilning eng yaxshi
bolalar kitobi”, “Yilning eng yaxshi audio kitobi”, “Yilning eng yaxshi elektron kitobi”
kabi) o‘tkazish tizimini takomillashtirish;

O ijtimoiy ahamiyatga ega bo‘lgan kitoblarni, aynigsa, bolalarga mo‘ljallangan
adabiyotlarni chop etishni davlat tomonidan qo‘llab-quvvatlash;

[1 axborot-kutubxona faoliyatini kuchaytirish, ta’lim muassasalari axborot-resurs
markazlarining kutubxona fondlari, kutubxonalar, tashkilot va muassasalarning
«Ma’naviyat xonalari»ni o‘quv-uslubiy, texnik adabiyotlar, adabiy-badiiy, ma’rifiy va
iimiy-ommabop  kitoblar  bilan  boyitish, ularning moddiy-texnika bazasini
mustahkamlash kabilardan iborat.

Hukumat qgarorlari gabul gilinishi va uning doirasida belgilangan vazifalar sababli
yurtimizda kitob mabhsulotlarini chop etish, aholining kitobxonlik madaniyatini
yuksaltirish borasida katta o’zgarishlarga zamin yaratdi, desak mubolag'a bo'Imaydi.
Xususan, mamlakat bo’ylab “Yosh kitobxon”, “Eng faol kitobxon guruh”, “Eng kitobxon
oila” tanlovlarining tashkil qilinishi va g olib kitobxonlar gimmatbaho sovg alar bilan
taqdirlanishi buning isbotidir.

Boshlang‘ich sinf o‘quvchilariga kutubxonadagi o‘quv hamda badiiy adabiyotlar
bilan mustaqil ishlash bo‘yicha mashg‘ulotlarni oddiydan murakkabga garab borish
tamoyiliga amal gilgan holda ma’ruza va amaliy mashg‘ulotlar o‘tkazish orgali singdirib
borishi, kitob haqgidagi axborotlar dastlab ma’lumotnomalar, bibliografik nashrlar bilan
tanishtirish, so‘ngra kitob va uning mualliflari, kitobning ichki mazmuni, kitobning
tarkibiy tuzilishi va undan foydalanish yo'llari o‘rgatishi magsadga muvofiqdir.
Kitobxonlik madaniyatini shakllantirishga yo‘naltiriigan mashg‘ulotlar kitobning paydo
bo'lishi va rivojlanish tarixi, nashr turlari, kitobning tarkibiy tuzilishi hagidagi
ma’lumotlar bilan tanishtirish lozim.

Yugorida keltirilgan muammolar yechimlarini izlab topish asosiy vazifalaridan
bolib, boshlang‘ich sinf o‘quvchilarining intellektual-ma’naviy darajasini rivojlantirishda
kitobxonlik madaniyatining pedagogik imkoniyatlarini takomillashtirish va amaliyotga
tadbiq etish zarur.

Kitob o‘gish inson dunyogarashini kengaytirib, bilimini oshiradi, fikrlash
gobilyatini yuksaltiradi. Yosh avlod bizning vatanimizning ertangi egalari, ularning
bilimli, aqglli, manan yetuk qilib tarbiyalashda ota-onalarining, ustozlarning o‘rni
beqiyosdir. “Yoshlikda olingan bilim, toshga o‘yilgan nagsh kabidir’ deb bejizga
aytimagan. Bolalar yoshlikdan ota-onalarining aytgan alla, ertak, hikoyalarini
maktabda boshlang‘ich sinfda ozlari o‘qishni boshlagan hikoya ertaklar orqali kitob
mutolaasi dunyosiga kirib boradilar. Shu sababli bu davrlar bolalarda alohida e’tiborni
talab giladi.

Badily asarning eng muhim xususiyati shundaki, u inson galbini mayinlashtiradi,
tuyg ularini o'tkirlashtiradi, ma naviy-ruhiy barkamollikni tarbiyalaydi. Shunday ekan,

kelajak avlod bo‘lgan yosh o‘quvchilarga yoshligidan kitob o‘gishga mehr uyg‘otaylik
va ularga namuna bo‘laylik.

